
తాలాంకనందినీపరిణయము








		
నత్తకుమారుఁ డంచు హృదయంబున నమ్మిన నన్ను పాపపుం

జిత్తజుబారి బాపుమని చిల్కమృదూక్తుల జిల్క బల్కవే.

	క.	
తా నెత్తఱి జనుదెంచునొ

కో నుత్తమకుసుమశయ్య నొయ్యన దనతో

నే నత్తమిల్లి యెన్నఁడు

మేనత్తసుతుం బెనంగి మే నెత్తుదునో!

	సీ.	
మదిగుట్టు జెడనీక నిదురింతమని జూడ

        దడదడ గుండెలో దల్లడిల్లుఁ

దల్లడం బుడుప నంతట లేచి పచరింప

        నట్టె వెన్నున నెట్టినట్టులౌను

నటులాయెనని గన్ను లఱమోడ్చి కూచున్న

        తనుదానె మే న్గుదించినట్టు వడకు

వడఁకుచో మై కొంతవడికి యూరటజెంద

        సివమెత్తినట్లనే చిత్త మడలు



	 





	తే.	
నడలుటయెగాని యొకవెఱ్ఱికైన గొంత

వడికిని వివేకమును మహావనధిబడిన

వాని కొకనావయును దైవవశత నొదవు

గాని నారీతి దుర్నీతి గాననైతి.

	ఉ.	
ఇన్ని వచింపనేల నిక నెన్నియుపాయములైన బన్ని నే

నన్నవిధమ్ము లన్ని డెలియ న్నరనాథుని కూర్మి రంజిలన్

విన్నప మాచరించి యతివేగమె ద్వారక జేరఁ జేర్పు నీ

కన్న మదాప్తు లెవ్వరను గానను మాటికి మాట లేటికిన్.

	క.	
మరు నంప చిచ్చఱకు నే

కరణిం బ్రాణములు నిల్పగల నీవైనం

గరుణించు.మిక 'నహింసా

పరమో ధర్మ' మను శాస్త్రపద్ధతి వినవే!

